
PROPOSITIONES AD CONCILIUM OECUMENICUM

I
DE STATIBUS PERFECTIONIS

1. DE STATUS PERFECTIONIS NATURA ET DIVISIONE

1. Solemniter declaretur excellentia status petfectionis acquirendae
in diversis eius formis, atque eius natura, constitutiva elementa necnon
functio in Ecclesia tum pro sodalium sanctificatione, tum pro apostola-
tus exetcitio, contra grassantem naturalismum et contra errores ab ul-
timis Pontificibus denuntiatos. _

2. Cum a promulgatione Cod. Iur. Can. novae formae status petfec-
tionis in Ecclesia sint exortae, deinceps loco termini « status religiosus »
convenientius terminus « status perfectionis » uti genetalis adhibeatur.

3. Status petfectionis acquirendae definiri potest tanquam stabilis
in aliqua societate vivendi modus, ab ecclesiastica Auctoritate constitu-
tus, quo fideles, practer communia praecepta, evangelica quoque consilia
obedientiae, castitatis et paupertatis servanda profitentur, atque ita ad
perfectionem evangelicam contendere debent.

4. Status petfectionis acquirendae diversimode et quasi per gradus
dividitur in tribus formis genericis, scilicet in « statu religioso », in
« statu vitae communis sine votis », et in « statu petfectionis saccula-
ris ». Quisque autem horum statuum in diversis « Institutis perfectio-
nis » invenitur, videlicet in Religionibus, in Societatibus vitae commu-
nis sine votis et in Institutis saecularibus:

/ 4) Religiones sunt societates quarum sodales in communi viven-
tes secundum proprias leges, vota publica obedientiae, castitatis et pau-
pertatis nuncupant;

b) Societates vitae communis sine votis sunt illae quarum soda-
les, vivendi rationem Religiosorum imitantes et in communi degentes
sub regimine Superiorum secundum probatas constitutiones, non qui-
dem votis publicis sed certis vinculis ad consilia evangelica servanda
sese obstringunt;

c) Instituta saecularia sunt illa quorum membra, christianae per-

fectionis acquirendae atque apostolatus plene exercendi causa, in saeculo
consilia evangelica servanda profitentur ad normam Constitutionis Apo-
stolicae Provida Mater.

5. Laudentur Instituta saecularia a Constitutione Apostolica Pro-
vida Mater recognita nostrisque temporibus in bonum Ecclesiae exorta,
quae Christifidelibus viam pracbent novam petfectionis acquirendae ac
apostolatus exercendi « non tantum in saeculo, sed veluti ex saeculo, ac
proinde professionibus, exercitiis, formis, locis, rerum adiunctis saecu-
lari huic conditioni respondentibus » (Motu Proprio Primo Feliciter,
n. II).

Ut illa Instituta naturae ac fini suo in bonum Ecclesiae fideliter
respondeant, sedulo conservetur eotum saecularis character «in quo
ipsotum exsistentiae tota ratio consistit » (ébid., n. II). Cavendum est
igitur ne eotum saecularis indoles formis religiosorum propriis suffoce-
tur (cfr. Instr. Cum Sanctissimus, n. 7, d). Ab illis enim Institutis « pet-
fectio est in saeculo exercenda et profitenda; ac proinde cum vita sae-
culari in omnibus, quae licita sunt et quae cum eiusdem perfectionis
officiis et operibus componi valent, accommodetur oportet » (Primo
Feliciter, n. II).

I1I. DE VOCATIONE AD STATUM PERFECTIONIS EVANGELICAE

1. Vocatio ad statum petfectionis evangelicae, quae ex recta inten-
tione simul cum idoneitate discerni potest, habenda est tamquam excel-
lens donum a Deo largiter collatum, quod Ecclesiae magnum fructum
ac decorem affert. Nostris autem diebus, variae sunt formae status per-
fectionis ab Ecclesia tecognitae, ita ut christifideles statum perfectionis
facilius ingredi valeant, remanendo etiam in saeculo sicut fit in Institutis
saccularibus. Quod lucide demonstrat viam status perfectionis large
apertam esse omnibus qui vocem Patris audiunt.

Quapropter ista via perfectionis ne consideretur uti extraordinaria
atque minime ab ea avertantur illi vel illae qui eam ingredi cupiunt.
Ideo sacerdotes educatoresque christiani ne timeant istam viam consi-
liotum evangelicorum, eis quos dirigunt, prudenter indicare, nec um-
quam loquantur ac si excellentior esset conditio christianorum in saeculo
viventium. »

2. Monendi sunt illi, quorum vocatio ad statum perfectionis suffi-
cienter comperta est, ut eam generose sequantur. Qui vero statum pet-
fectionis amplexi sunt, memores sint gravis obligationis contractae, at-
que Dei adiutorio in eo fideliter petseverent.

3. Instituta ius habent sui notitiam, ut vocationes foveant, divul-

gandi, atque candidatos colligendi, dummodo hoc fiat iuxta normas a
S. Sede traditas. Monere tamen urget ne candidati ad vitam religiosam
admittantur, nisi post accuratam selectionem.

IT
DE VITA RELIGIOSA

III. DE FORMA VOTORUM

Cum haud raro optatum sit, ut in Congregationibus vota sollemnia
emitti possint, concedi poterunt ista vota Congregationibus ea petenti-
bus, quin ex hoc fiant exemptae, vel clausurae papali et officio chorali
adstringantur.,

Sic exaudietur desiderium multarum animarum quae in Congtrega-
tionibus consecrationem totalem exoptant.

IV. DE SEPARATIONE A MUNDO

1. Prae ceteris Christifidelibus, Religiosi se de mundo non esse, sed
Regno Dei totaliter esse mancipatos, meminerint. Quapropter spiritua-
lem separationem a mundo sedulo servent, et insuper illam effectivam
a rebus negotiisque temporalibus separationem, quae cum eorum apo-
stolatu ac ministeriis componi possit.

2. Cum Religiosi necessitatibus mundi hodierni subvenire laudabi-
liter student, illa ne suscipiant opera, mundanis rebus implicantia, qui-
bus ex natura sui Instituti sunt impares, sed sodalibus alterius Instituti,
aptioribus mediis muniti, illa derelinquant. Tmmo multis in casibus,
talia opera optime committantur saecularibus Institutis, quorum soda-
les in saeculo remanent, ita ut ipsorum « apostolatus non tantum in
saeculo, sed veluti ex saeculo... exercendus sit fideliter » (Motu Proprio
Primo feliciter, n. 1I).

3. Eo vel magis evitent Religiosi saecularia delectamenta, commet-
cium inutile cum saecularibus, commorationesque in eorum domibus,
atque egressus et itinera haud necessaria.

V. DE ACCOMMODATA RENOVATIONE VITAE RELIGIOSAE

1. Desideratur ut Constitutiones et sic dicta « Directoria » atque
« Consuetudinaria » exigentiis nostri temporis melius aptentur. Quod

quidem fiat praesertim in horariis cum necessitatibus apostolatus ho-
dierni componendis, in conditionibus sanitatis vel hygienae servandis
atque in consuetudinibus hodie valde insolitis vel miris reformandis.

2. Quae mutationes perficiantur, quin omnia in disquisitione po-
nantur, setvatis de iure servandis, et quidem optime per successiva
Capitula.

VI. DE HABITU RELIGIOSO

1. Adhibitis cautelis, praescribatur ut habitus religiosus, sive vi-
rorum, sive mulierum, sit decens, simplex ac modestus, temporum ac
locorum adiunctis necessitatibusque ministerii accommodatus, planeque
ad paupertatem religiosam conformis.

2. Si mores populi id suadeant, liceat Superioribus permittere ut,
cum e domo exeunt, religiosi sacerdotes habitum sic dictum « clergy-
man », fratres vero habitum civilem induant.

VI1I. DE PAUPERTATE INDIVIDUALI

1. Religiosi in spiritu verae paupertatis evangelicae sese renovent,
ita ut, a sollicitudine bonorum et commoditatum temporalium expediti,
totaliter ac libere Deo et animarum saluti se devoveant. Amore paupet-
tatis incitati, commoditates, delectamenta, expensasque non nhecessarias
magis arceant. '

2. Ad veram paupertatem religiosam non sufficit dependentia a
Superioribus in usu bonorum temporalium, sed ipsi religiosi, pauperta-
tem Christi Domini prae oculis habentes, a Superioribus suis illa tantum
petant quae vere necessaria sunt sibi vel operibus apostolatus.

Superiores autem, prudenti iudicio et ad normam Constitutionum,
necessaria vel opportuna suis subditis libenter quidem concedant, illam
tamen eis ne permittant quae paupertati adversantur vel sunt minus
consona.

3. Superiores ipsi exemplum paupertatis praebeant.

VIII. DE PAUPERTATE COLLECTIVA

1. Instituta religiosa ius utique habent in communi possidendi,
salvis normis canonicis, Constitutionibusque propriis. Attamen pos-
sessio ac usus bonorum temporalium in praxim ducatur secundum spi-
ritum paupertatis evangelicae, tenendo scilicet ad liberationem a nimia
sollicitudine bonorum temporalium, ad fiduciam erga divinam Provi-
dentiam atque ad caritatem effectivam erga alios praesertim pauperes,

Spiritus igitur paupertatis manifestus esse debet in vita communi
Institutorum ita ut eorum membra ad veram paupertatem personalem
excitentur, ut exemplum praebeatur et scandalum populi vitetur.

2. Quapropter amoveatur luxus, sumptus et commoditates inutiles
excessivaque bonorum accumulatio et ratio habeatur conditionum po-
puli apud quem Instituta incolunt.

3. Instituta religiosa bona temporalia possideant non tantum uti
propria sed etiam ut quoddam patrimonium cuius custodiam habeant
in bonum aliorum praesertim pauperum.

Ipsa ergo Instituta eleemosynas largiores distribuant. Monasteria
quae facultates habent, invitantur ut monasteria egena caritative adiu-
vent. In Institutis autem « centralizatis » ne toleretur inter domos et
inter provincias tanta disparitas ut aliae abundantia fruantur dum aliae
indigentiam patiantur, sed aequa bonorum distributio a supremis Mode-
ratoribus statuatur.

4. Laici qui in domibus religiosis laborem praestant, iuste sunt re-
munerandi atque stipendium ut aiunt vitale secundum leges civiles
accipiant.

5. Praeter beneplacitum apostolicum requisitum pro alienationibus
et mutuis ad normam C.I.C., recognitio etiam Sanctae Sedis instituatur
circa emptiones aedificationesque magnas ab Institutis faciendas.

IX. DE STIPE QUAERITANDA

1. Tus stipem quaeritandi iis qui legitime illud possident vi iuris
tum communis, tum particularis, aut etiam vi privilegii, denuo tamen
a S. Sede recognoscendi, setvandum est.

2. Attamen necesse est usum stipem colligendi certis normis re-
stringendum esse, ab Ordinariis locorum vel potius a Conferentiis Epi-
scoporum statutis, ita ut pro tota quaque regione eadem regula sit ser-
vanda. In istis autem normis statuendis, ratio habeatur legum civilium,
requisitorumque ordinis publici, atque modestiae religiosae. Statuendum
est autem universaliter ut quaestua in locis publicis omnino prohibeatur.

X. DE OBEDIENTIA RELIGIOSA

1. Defectus obedientiae religiosac hodie reperiuntur, qui prove-
niunt non solum ex infirmitate aut malitia humana, sed ex falso conceptu
obedientiae religiosae. Extollitur enim « obedientia — ut aiunt — adul-
torum seu maiorum », ita ut Superior consideretur ut caput cuiusdam
associationis, qui sodalibus suis scopos et media actionis proponat. Haec

autem proposita sodales libere discutere valent, ita ut quisque ordinem
sequatur postquam sibi congrua, vel bono communi convenientia visa
fuerint.

In educatione igitur religiosorum in hac materia, omnino inculcan-
dum est obedientiam religiosam non esse eiusdem speciei ac obedientia
ordinis mere naturalis (v. g. in regimine democratico) et multo minus
ac simplex consensus quorumdam sociorum, sed esse in spiritu fidei pro-
priae voluntatis subiectio, voto professa secundum religiosam regulam,
praeceptis Superiorum, qui locum Dei tenent et veram auctoritatem
exercent.

2. Ut obedientia apud religiosos magis vigeat, nostris diecbus a
pluribus postulatum est ut materia voti extendatur, scilicet ut religiosi
quibuslibet legitimis praeceptis Supetiorum vi voti obedire teneantur.
Attamen ne sic animae in laqueis detineantur, relinquatur ut, ad men-
tem et praxim S. C. de Religiosis obligatio voti se extendat ad exigen-
tias essentiales vitae religiosae in Constitutionibus exptessas, et ad prae-
cepta Superiorum iniuncta « in virtute sanctae obedientiae » vel cum
alia formula aequipollenti in iure particulari definita. Virtutem autem
obedientiae religiosi sedulo excolant, quae quidem exigit ut omnibus
legitimis praeceptis Superiorum pareant, atque meritum voti secumfert,
quotiescumque exercetur.

3. Supetiores ipsi exemplum obedientiae pracbeant, sese subiiciendo
legibus ac praeceptis Ecclesiae et Superiorum suorum. Arte quadam
fortiter et suaviter imperandi utantur. Notitiam et respectum persona-
litatis subditorum habeant atque libenter audiant eotum proposita, sed
eorum cuiusque verum bonum quidem intendentes, praesertim sapien-
tibus praeceptis omnium dotes, studia et opera in commune bonum In-
stituti ac apostolatus vertant.

XI. DE VITA LITURGICA

1. Formatio ac vita liturgica Religiosorum et Religiosarum promo-
veatur, simul cum vita orationis personalis.

2. Officium chorale publicum extendatur etiam Congregationibus
mulierum quae illud petant, dummodo conditiones adimpleantur, atque
eorum apostolatus opera ne impediantur.

3. Ut officiorum nimia diversitas quoad formam et textum amo-
veatur, opportunum esset ad usum Congtegationum mulierum, Congre-
gationumque laicalium et Fratrum conversorum officium parvum eis
adaptatum ex Officio divino conficere, quod ex approbatione S. Sedis
characterem officii publici habere posset. Officia autem particularia (v. g.

B. M. V., SS. Sacramenti, Pretiosissimi Sanguinis) aliquibus Religioni-
bus propria utique servari possent, sed eamdem formam ubique habere
deberent, atque ex apptrobatione S. Sedis uti publica pariter possent
haberi.

4. Cum nonnullae petitiones factae fuerint ut Religiosae in recita-
tione divini Officii lingua vernacula uterentur, S. Congregationi de Re-
ligiosis fas sit de hoc sententiam exprimere:

4) Cum Moniales muneri Officii Ecclesiae solemniter recitandi
sint addictae, illud persolvant ad modum Clericorum, et ideo linguam
latinam servent, exceptis forsan casibus de quibus infra agetur. Ut autem
Officio fructuosius participent, lingua latina tempore formationis con-
venienter erudiantur, et praesertim formationem biblicam et liturgicam
accipiant, sine qua traductio Officii in linguam vernaculam parum
iuvabit;

%) in locis missionum usus linguae vernaculae regionis in Officio
divino domibus Monialium concedi poterit;

¢) in Congregationibus mulierum quarum Constitutiones statuunt
recitationem in communi, saltem alicuius partis, divini Officii, concedi
poterit, rationabilibus de causis, usus linguae vernaculae, sequendo tex-
tum communiter receptum et a S, Sede approbatum. Fodem modo ac
ratione parvum Officium, de quo supra (n. 3) dictum est, in lingua
vernacula adhiberi poterit.

5. Omnia quae hic proponuntur ut Religiosi et Religiosae liturgiae
officialis Ecclesiae melius participent, minime officiant usui precum va-
riis Religionibus propriarum necnon praxi omnino laudabili aliarum
devotionum (v. g. SS. Rosarii, Viae Crucis etc.).

XII. DE CONFESSARIIS

1. Confessio haebdomadaria pro sodalibus Statuum perfectionis ut
efficax medium perfectionis adquirendae et propriae vitae spiritualis
apprime moderandae, retinenda est et denuo inculcanda.

2. Omnes Superiores maiores religionum clericalium iuris pontificii
valeant concedere facultatem audiendi confessiones suorum subditorum,
sive sacerdotibus idoneis proprii Instituti, sive aliis ab aliquo Ordinario
jam approbatis, nec ullo impedimento canonico detentis.

3, Ad vitandas quaestiones de validitate confessionum Religiosa-
rum: 4) ad liceitatem tantum requiratur specialis iurisdictio ad confes-
siones Religiosarum et novitiarum audiendas (cf. can. 876); b) in quo-
vis loco apto ad confessiones mulierum in genere audiendas, quilibet

13

A

confessarius ab Ordinario adprobatus audire possit confessiones Religio-
sarum ad ipsum occasionaliter accedentium (cf. can. 522).

" 4. Superiorissae debent in tuto collocare debitam libertatem Reli-
giosis a canonibus concessam sibi seligendi inter plures confessarios, sed
insimul sedulo vigilare ne hoc noceat disciplinae et locum det abusibus.

5. Confessarii Religiosarum, sive ordinarii sive extraordinarii, pos-
sint esse 35 annos nati (cf. can. 524).

6. In adsignandis confessariis pro aliqua domo Religiosarum, pro
posse curet Ordinarius loci ut communitati accepti sint.

7. Ampliores facultates Ordinatiis concedantur prudenter proro-
gandi tempus confessariorum Religiosarum (cf. can. 526).

XIII. DE CONVERSIS SEU COADIUTORIBUS

1. Conversi seu Fratres coadiutores habendi sunt ut veri Religiosi
ad eamdem familiam religiosam pertinentes ac alii sodales.

2. Separatio inter sodales unius alteriusque classis est prudenter
temperanda iuxta Instituti indolem eiusdemque genuinas traditiones, et
quidquid odiosum hac in re esse potest, sedulo vitetur.

3, Classium autem suppressio non est urgenda, sed libenter conce-
datur Institutis mulierum, quae eam poscunt, si in eorum natura ac tra-
ditione nihil obstet.

4. Etsi generatim conversi in regimine Instituti partem non ha- -
beant, nihilominus consuli poterunt super certis negotiis ad eos specia-
liter spectantibus.

5. Formatio Conversorum sedulo curanda est, eis tribuendo soli-
dam et profundam institutionem religiosam, quamdam culturam gene-
ralem atque formationem technicam in artibus quas exercere debent.

XIV. DE MONIALIBUS ET DE CLAUSURA

1. « In primis, quoad vitam contemplativam Monialium hoc, quod
iuxta mentem Ecclesiae semper viguit, firmum ac inviolatum setvari de-
bet: Monasteria omnia Monialium vitam contemplativam, ut primum
atque praecipuum suum finem canonice semper et ubique profiteri de-
bere » (Const. Apost. Sponsa Christi, A.A.S., 1951, p. 11).

2. « Vitae contemplativae canonicae nomine intelligitur non illa
interna et theologica ad quam animae omnes in Religionibus imo et in
saeculo viventes invitantur, quamque apud se singulae ducere ubique va-
lent; sed exterior disciplinae religiosae professio quae, sive ex clausura,
sive ex pietatis, orationis mortificationisque exercitiis, sive denique ex

laboribus quibus Moniales incumbere debent, in interiorem contem-
plationem ita ordinatur, ut eiusdem studio tota vita totaque actio et
facile valeat et efficaciter debeat imbui » (ibid., Stat. Gener., Art. 1I,
§ 2, A.AS. 1951, p. 15).

3. Vita contemplativa canonica necessario requirit ut in Monaste-
riis Monialium vota Solemnia emittantur, clausura papalis servetur, at-
que Officium publicum in choro recitetur.

4, Clausura autem papalis duplex distinguitur, scilicet maior et
minor.

Clausura papalis maiot, quae in omnibus Monasteriis vitam contem-
plativam unice profitentibus ex regula vigere debet, est illa descripta in
Codice (cann. 600-602). Quae clausura stricte servetur ut vita contem-
plativa pura in Ecclesia in tuto collocetur.

Clausura papalis minor, in Constitutione Apostolica Sponsa Christi
statuta, viget in Monasteriis, quae « vitae contemplativae exercitium
quorundam ministeriorum cum ipsa consentaneorum intra monasticas
ipsas aedes amice coniungunt ». Attamen, prout in ipsa Constitutione
Apostolica decernitur, « labores et ministeria, quibus Moniales vacare
possunt et debent, talia esse oportet atque ita quoad locum, tempus, mo-
dum rationemque ordinanda ac disponenda sunt, ut vita vere et solide
contemplativa, sive totius communitatis, sive singularium Monialium,
salva non tantum sit sed iugiter alatur ac roboretur » (ibid., A.A.S.
1951, p. 11).

Quapropter regulae clausurae papalis minoris stricte sunt intelli-
gendae et applicandae, ne in Monasteriis illi subiectis, forma vitae, spe-
cie mutata, forma quaedam vitae mixtae fiat, nec amplius vitae contem-
plativae canonicae nomen retinere valeat.

Ideo hae normae ad mentem Const. Apost. Sponsa Cbhristi obser-
vari debent:

4) Monasteria clausurae papali minori subiecta opera apostolatus
moderati suscipiant, habita ratione et numeri Monialium quae iis ope-
ribus dedicantur, et temportis in hoc impensi;

b) praescriptum can. 601, §§ 1 et 2 Monialibus clausurae papalis
minoris quoad egressus ex septis Monasterii eadem ratione applicetur
ac Monialibus clausurae papalis maioris: « Dispensationes, si quae, ra-
tione apostolatus, necessariae sint, concedi tantum possunt Monialibus
aliisque sodalibus quae ministeriis sint legitime adscriptae, onerata gra-
viter conscientia Superiorissarum, Ordinariorum et Superiorum quibus
clausurae tutela commissa est (can. 603)» (Instr. S. C. de Rel. ad
Const. Sponsa Christi in praxim deducendam, art. XIII, 2);

¢) Monasteria quae clausuram papalem minorem adoptaverunt,

Sorores vel Oblatas instituant, quae Moniales adiuvent in operibus apo-
stolatus intra septa Monasterii et pro omnibus quae extra septa peragi
debent;

d) Monasteria quae opera sua necessaria ac fructuosa cum istis
normis componere nequeunt, clausurae papali minori ne amplius adstrin-
gantur, sed clausurae episcopali, plus minusve strictae secundum Con-
stitutiones proprias, atque salvo semper can. 604, § 2 (cf. Sponsa
Christi, Stat. Gen., art. IV, § 5, 2, A.AS. 1951, p. 17). Nihilominus
vota solemnia in istis Monasteriis semper emitti possent.

5. Ut incommoda periculaque vitentur, quae in fundatione novorum
Monasteriorum non taro accidunt, novum Monasterium cum Monaste-
rio otiginis in relatione maneat veluti domus filialis, atque ab illo adiu-
vetur, quousque pet seipsum subsistere possit.

6. Monasteria quae vere languescunt nullamque fundatam spem
resurrectionis vel progressus pracbent, plane supprimantur vel saltem
prohibeantur ne novitias admittant.

7. Ut earum vita contemplativa magis foveatur, utque Deum cui
totaliter sese mancipaverunt melius cognoscant atque diligant, institu-
tionem profundam ac solidam Moniales accipiant. Ideo doctrina certa,
sobtia, ad exigentias intellectus, ad formationem voluntatis, et ad aequi-
librium sensibilitatis aptata eis tribuatur.

8. Criteria severiora quoad idoneitatem, praesertim quoad aequi-
librium psychicum exquirantur pro selectione adspirantium ad vitam
contemplativam monasticam.

9. In melius reformentur leges et consuetudines Monialium, ratione
habita conditionum physicarum ac psychicarum temporibus nostris. Quod
ita fiet absque detrimento spiritus religiosi vel mortificationis necessa-
riae, ut pericula vitae valde arduae vitentur, atque ut Moniales optime
finem suum praecipuum totis viribus prosequi possint. In Monasteriis
igitur attendere oportet conditionibus sanitatis et hygienae, atque advi-
gilare ne gravia exercitia vitae monasticae simul cum labore manuali
intensiore, quo hodie Moniales victum suum saepe quaerere debent,
defatigationem nervosam afferant, aequilibrio earum psychico dc vitae
spirituali damnosam. Ideo Monasteriis iustis de causis petentibus, fa-
cultas concedatur Officium nocturnum horis vespertinis aut summo
mane recitandi.

XV. DE VITA EREMITICA

1. Laudanda est et ab Auctoritate Ecclesiastica sedulo tuenda vita
eremitica, prout sapientibus regulis in aliquibus Ordinibus (v. g. Cartu-
sianorum et Camaldulensium) a saeculis ducitur, tamquam excellens in

Ecclesia status perfectionis, ad quem nonnulli etiam hodie a Deo spe-
cialiter vocantut.

2. Praeter illas formas, quae quidem sunt praeferendae, canonice
agnosci possunt, dummodo certis normis regulentur, aliquae formae
vitae etemiticae moderatae, scilicet dependentis ab aliquo monastetio
vel a communitate in optima observantia constituta.

3. De forma autem vitae eremiticae independentis, nihil iuridice
est statuendum, sed de singulis casibus provideant Ordinarii locorum,
prout in Domino judicaverint.

11

XVI. DE TUNIORUM RELIGIOSORUM INSTITUTIONE

1. Fo commendanda est solida, interna, supernaturalis Religiosorum
formatio, quo maius est nostris temporibus periculum levitatis, effusio-
nis ad exteriora et naturalismi.
2. Ad hunc finem plenius consequendum laudanda et commendanda
est tendentia tempus novitiatus saltem pro non clericis, ad duos annos
protrahendi et aliam probationem introducendi post plures annos vitae
religiosae.
3. Cum unum idemque sit Sacerdotium uttiusque cleri, nempe sae-
cularis et religiosi, eadem communis praeparatio intellectualis requiri-
tur, quae omni sub respectu adaequata esse debet exigentiis sacri mini-
sterii nostris diebus exercendi.
4. In Religionibus vitae mixtae et activae, simul cum formatione
religiosa et intellectuali, sedulo curanda est, toto formationis curticulo,
praeparatio tum theoretica tum practica ad apostolatum exercendum se-
cundum uniuscuiusque Religionis naturam.
5. Praeterea urgenda est necessitas pro Religiosis sive clericis sive
laicis solidae praeparationis specialis ad specialia ministeria vel munera
exercenda secundum nostrorum temporum necessitates et singularum
Religionum finem specificum. Quae praeparatio pro clericis pet cursum
pastoralem procuranda est, ad rationem Const. Apost. Sedes Sapientiae.
6. Ad illius opus formationis, fovedtur collaboratio ac mutuum
adiutorium inter Religiones atque inter illas et Seminaria dioecesana.
7. In illa formatione Religiosorum, traditiones ac methodi proba-
tae diversarum Religionum servandae sunt, atque ratio habenda est na-
turae et finis specifici Institutorum.

8. Quoad Monachos, providendum est ut apta formatio et insti-
tutio monachalis, ad normam Const. Apost. Sedes Sapientiae, iunioribus
sodalibus -apptime detur, non excluso tirocinio pastorali eorum generi
vitae accommodato, nec exclusis examinibus quinquennalibus, quae di-
cuntur. Particulari sollicitudine curanda est cultura Monachorum in
Theologia ascetica et mystica.

XVII. DE SACRIS ORDINATIONIBUS

1. Aetas ad Ordines Sacros suscipiendos requisita protrahenda est.
Diaconatus ante expletum ordinarium curriculum theologicum, ne con-
feratur, sublatis quibuscumdue privilegiis citca aetatem aut studia.

2. Clerici qui, expleto ut dictum est curriculo theologico, Diaco-
natum susceperint, pastoralem aut scientificam institutionem accipiant,
atque sub ductu prudentis ac experti Magistri ministeria Ordini diaco-
natus adnexa exerceant, ita ut ad futurum ministerium paulisper sese
praeparent atque eorum vocatio sacerdotalis probari possit.

3. Diaconi ad sacerdotium ne promoveantur, nisi ex experimento
eorum vocatio certa et indubia evaserit.

4. Dispensatio supra irregularitatem ex illegitimis natalibus faci-
lius concedatur.

XVIII. DE 1UNIORUM SORORUM INSTITUTIONE

1. Urgenda apparet plenior Sororum institutio sub respectu spiri-
tuali, apostolico et professionali seu technico. <

Munus enim religiosis mulieribus in Ecclesia concreditum magis
ac magis apostolatui clericorum easdem adsociat, et saepe per exerci-
tium alicuius professionis seu artis forsan ab auctoritate civili ordinatae
adimpletur, atque frequentius cum personis cuiusque generis commet-
cium secumfert. Quapropter illud munus exigit pleniorem praepara-
tionem seu formationem ad apostolatus exetcitium, ad adimpletionem
obligationum susceptae professionis seu artis, atque ad propriam sancti-
ficationem in vita apostolica.

Haec institutio uti potissima obligatio Superiorissarum habenda est
atque necessaria conditio qua Sorores finem tam genericum quam spe-
cificum religiosae vitae fideliter assequantur.

2. Omnino prohibeatur ne Sorores immediate post novitiatum etiam
duorum annorum ad opera apostolatus applicentur, sed earum institutio
ad instar institutionis Religiosorum clericorum, setvatis servandis, ordi-
netur, ita ut post novitiatum per congruum tempus, V. g. triennium,
quod « Tunioratus » vel « Scholasticatus » vocetur, utique petfici debeat.

3. Tunioratus tempore, Sorores coadunentur in speciali Instituti
domo, ibique profundiorem institutionem spiritualem ac theologicam,
atque professionalem accipiant. Eodem tempore scholas speciales aut
universitates frequentare possint, ut diplomata ab auctoritate ecclesia-
stica vel civili requisita consequi valeant. In domo Iunioratus Supetio-
rissae et Magistrae maxime idoneae instituantur atque experti Sacerdo-
tes vel etiam personae laicae bene probatae possunt adhiberi, qui Soro-
ves doceant. Conferentiae Supetiorissarum maiorum vel Foederationes
in locis commodioribus condere possent domus omnibus mediis subsi-
diisque instructas in quibus sorores diversorum Institutorum conveni-
rent ad praelectiones audiendas vel exercitia practica peragenda.

4. Saltem per tres menses ante professionem perpetuam, Sorores
collocentur in aliqua domo formationis, ibique sub ductu Magistrae spi-
ritus, ad professionem sese praeparent.

5. In Institutis pro educanda iuventute plures Sorores idoneae sint
quae religionem in scholis vel in paroeciis doceant. Proinde providenda
est ad hoc institutio per cursus speciales ac diplomatibus sancita.

v
DE SEPARATIONE AB INSTITUTO

XIX. DE SEPARATIONE AB INSTITUTO

1. Frequentia dispensationum a votis opportune coetceatur, aptis
adhibitis mediis severioris vocationum selectionis, accuratioris candida-
torum formationis, prudentioris et diligentioris Superiorum in iuniori-
bus professis vigilantiae.

Quaelibet petitio pro dispensatione a votis, gravibus rationibus cor-
robotetur, hisque veris atque actualibus.

Ordinarii locorum ne faciles se praebeant in recipiendis et incardi-
nandis clericis alicuius Religionis vel Societatis, nisi collatis consiliis cum
eorum Supetioribus.

2. Ne iustitia vel aequitas canonica laedatur, in dimissione sodalis
Tnstituti perfectionis modus procedendi pro omnibus Institutis petfec-
tionis communis statuatur, et, distinctione facta inter vincula temporaria
atque perpetua seu definitiva, adamussim setvetur; in quo partem ha-
beant et defensor professionis et defensor rei.

Collegium constituatur ad modum tribunalis trium saltem iudicum,
qui nihilominus simpliciter procedant et de plano, veluti summarie.

Reus semper audiatur.

3. Communis modus procedendi, collatis consiliis cum Sacris Con-
gregationibus competentibus, pro concedendis reductionibus ad statum
laicalem ad disciplinae tramitem, statuatur, in quo et iustitia et caritas
amico foedere componantur.

Procedatur per gradus et, saltem in crisi psychica, opportune adhi-
beatur remedium in usu S. Congregationis de Religiosis, scilicet, exclau-
stratio qualificata quae dicitur.

4. Cum ex canonica vocatione ad Sacros Ordines vinculum oriatur
inter Sacerdotes et Institutum in quo isti ad Presbyteratum promoti
sunt, quod natura sua votorum dispensatione non tollitur, sacerdotes
dimissi etiam a iure ad normam can. 646 qui, vere poenitentes, divina
gratia moti, sese redimere cupiunt, apprime ab Instituto olim suo oeco-
nomice et moraliter adiuvandi sunt, saltem ex caritate,

Applicari poterit can. 672 Religiosis a iure dimissis ad normam
can. 646, dummodo a votis ne sint soluti.

v
DE REGIMINE

XX. DE ERECTIONE INSTITUTORUM

1. Prout historia docet, nec facile nec etiam bonum est novorum
Institutorum erectionem impedire, etsi eumdem finem habeant ac alia
Instituta. Quandoque enim hoc idem esset ac bono Societatis christia-
nae obstare, cum nonnulla Instituta tecentiora floreant et apostolatum
exerceant maiore cum fructu quam illa antiquiora, vel aptioribus me-
diis, novaque spiritualitate.

2. Attamen impediendae sunt fundationes minus utiles, pullulatio
Institutorum ac dissipatio virium. Quaptopter, ut ista incommoda prae-
caveantur, haec principia sunt applicanda:

a) Conferentiae Episcoporum et Superiorum Maiorum provideant
ut Instituta iam existentia pro necessitatibus diffundantur, potiusquam
nova similia diversis in locis condantur;

b) illi ad quos pertinet erectionis approbatio, licentiam fun-
dandi vel dectetum erectionis ne concedant, nisi bene constet vera utili-
tas novi Instituti atque spes fundata habeatur eius incrementi;

¢) suadendi sunt fundatores ut Constitutiones iam existentes po-
tius adhibeant, ita ut elapso tempore unio cum aliquo Instituto longe
probato et vigente praevideti possit.

XXI. DE UNIONE AUT FOEDERATIONE PARVORUM INSTITUTORUM

1. Patva Instituta quae post annos nullam fundatam spem incre-
menti praebent, et quae ab alio aliisve Institutis quoad finem specifi-
cum, quoad spiritum, quoad alicui Primo Ordini affiliationem et non
raro etiam quoad nomen non multum inter se differunt, enixe horten-
tur ut ad unitatem voluntarie se reducant, vel potius alicui maiori Insti-
tuto se adgregentur.

2. Quodsi haec unio impossibilis evidenter appareat, prohibeantur
minora ac languescentia Instituta ne in posterum novitios recipiant, ita
ut cum tempore extinguantur.

XXII. DE REGIMINE MONACHORUM

1. Regulae secundum quam munus Abbatum Monasteriorum ad
vitam exetcetur, modificationes opportunae afferendae sunt, congruis
normis a S. C. de Religiosis edendis, habita quidem ratione traditionis
monasticae.

2. Regimen autonomum singulorum Monasteriorum temperandum
est per Capitula Generalia Congregationum monasticarum, in quibus
partem habere possent etiam repraesentantes ab unoquoque Monasterio
electi. ,

3. Foederationum et Confoederationum Monasteriorum Supetiores
certa potestate ex iure donentur, quin tamen destruatut singularum do-
morum sufficiens autonomia.

XXIII. DE FOEDERATIONIBUS ET CONFOEDERATIONIBUS
MONASTERIORUM MONIALIUM

1. Motus quo monasteria Monialium, servata sufficienti autonomia
quoad internum regimen, in foederationem adunantur, omnino foven-
dus est, et harmonice componendus cum exigentiis vitae contemplati-
vae atque clausurae. Immo in quibusdam adiunctis, a S. Sede ista foede-
ratio imponatur. Per foederationem enim fidelitas genuino Ordinis spi-
ritui apprime conservatur, fraternum adiutorium inter monasteria faci-
lius praestatur, atque aptius in tuto poni potest necessaria habitudo
inter Primum Ordinem virorum et monasteria Monialium respectivi se-
cundi Ordinis.

2. Adsistens religiosus, qui cuilibet foederationi praeponitur, nihil
detrahit iuribus et iurisdictioni Ordinariotum locorum in monasteriis

foederationis, sed est veluti consiliarius et adiutor sive foederationis
sive foederatorum in interno regimine atque intermediarius inter Sedem
Apostolicam et foederationem.

3. Foederationes monasteriorum quae ex instituto apostolatum exer-
cent, in Ordinem plus minusve centralizatum evolvi possunt.

4. Utiliter commendetur unio in confoederationem foederationum
Monasteriorum eiusdem Ordinis in aliqua regione exsistentium.

XXIV. DE CONFERENTIIS SUPERIORUM MAIORUM

1. Ad pleniorem assecutionem finis cuiuslibet status petfectionis,
ad efficaciorem conspirationem fovendam cum aliis ad bonum Ecclesiae
operantibus, ad aequiorem distributionem operariorum evangelicorum
in certo territorio, ad strictiorem praesertim collaborationem cum Con-
ferentiis Episcoporum, ab Auctoritate Apostolica ordinentur Conferen-
tiae Superiorum Maiorum, sive vitorum sive mulierum.

Huiusmodi conferentiae habeantur pro opportunitate secundum
dioeceses, aut regiones, aut etiam nationes.

2. Semel ordinatae, Conferentiae Superiorum Maiorum sint iuris
pontificii et qua tales a Romano Pontifice pendeant.

XXV. DE EXEMPIONE ET ALIIS PRIVILEGIIS

Exemptio quoad rem et quoad nomen omnino retinenda est. Ut
autem necessitas exemptionis recte intelligatur atque ut opera utrius-
que cleri, saecularis videlicet et religiosi, sub auctoritate Episcoporum
optime componantut, sequentia prae oculis habeantur:

1. Nemo est qui non videat exemptionem seu potius iurisdictionis
potestatem quoad regimen internum necessariam esse, ut natura, finis,
disciplinaque Institutorum conserventur et foventur. Immo iurisdictio-
nem istam extendere oportet in Congregationibus clericalibus quae gra-
dum iutis pontificii adeptae sunt, ita ut earum Supetiores maiotes, quoad
Sactamentorum et Sacramentalium administrationem, dimissotiarum pto
Otdinationibus sacris concessionem, regimen bonorum, exercitiumque
potestatis legislativae, iudiciariae et coércitivae pro suis dumtaxat sub-
ditis ecclesiastica iurisdictione polleant.

2. Exemptio autem quoad ordinem externum locum dat discepta-
tionibus. Sed imprimis notandum est privilegium exemptionis minime
derogare legi divinae, qua omnis sacerdos, praesertim in exercitio sacri
ministerii, ecclesiasticae Hierarchiae subiectus est. Religiosi enim exem-
pti « etiam ex praescripto iuris canonici semper et ubique Romani Pon-

tificis potestati, utpote Supremo suo Moderatorii subiiciuntut, cui obe-
dire tenentur etiam vi voti obedientiae (can. 499, § 1). Iamvero Sum-
mus Pontifex ut in universam Ecclesiam, ita in unamquamque dioece-
sim et in singulis christifideles ordinariam et immediatam iurisdic-
tionem habet » (P1r Pp. XII, Alloc. ad Deleg. Congres. Gener. de Stat.
Perf., A.AS. 1951, pp. 28-29). Ideo Religiones exemptae, in sensu
sive stricto seu lato, tanquam « Institutiones pontificiae » habendae sunt,
de quibus Summus Pontifex disponere potest pro inceptis characteris
generalis, in bonum Ecclesiae universalis (v. g. pro missionibus). Istae
Religiones enim ex sua natura, fine, mediis et experientia plerumque
sunt optime munitae et aptae ut opera ac ministeria perficiant, quae
universalibus Ecclesiae necessitatibus obveniant.

3. Nihilominus illa opera Religiosorum exemptorum in dioecesibus
exercentur atque ex hac parte temperanda sunt secundum bonum ac
necessitates Fcclesiarum localium, quarum Episcopi iure divino sunt
Pastotes. Religiosi igitur in ministeriis exercendis subiiciuntut potestati
Episcopi, cui generose adiutricem operam praestate curent, secundum
dioecesis necessitates, salva semper disciplina religiosa et proprio fine
specifico, quem nec Episcopi, neque ipsi Religiosi mutare possunt.

4. Modus autem, quo Episcopos ministerium Religiosorum mode-
rari oportet, sequentibus principiis declaretur.

Opeta apostolica quae charactetem stricte localem seu dioecesanum
habent, clerici religiosi, simili modo ac clerici saeculares, exercere de-
bent sud directione Fpiscopi, cuius est apostolatum utriusque cleri
coordinare, vitata quacumque unius cleri alteri clero subiectione.

Opeta apostolica, quae characterem non stricte localem seu dioece-
sanum, sed universaliorem habent, Religiosi, approbatione Episcopi ob-
tenta (in ipsa domus erectione) libere evolvete curent secundum pro-
ptias leges et normas, setvatis communibus dioecesis legibus et condi-
tionibus forte appositis in conventione inter Episcopum et Supetiorem
maiorem.

Hae notmae pro operibus apostolicis Religionum clericalium, appli-
candae sunt, servatis servandis, etiam opetibus apostolicis Religionum
laicalium.

5. Ut dicta iurisdictio Episcopi in Religiosa efficacius exerceatur, et
Religiosi necessitatibus dioecesis magis subveniant, atque ut arctior col-
laboratio inter utrumque clerum foveatur, Commissio de Apostolatu
in unaquaque dioecesi instituatur, cui praesit Episcopus atque pati iure
repraesentantes uttiusque cleri intersint.

6. Statuum perfectionis privilegia particularia quae ad ordinem in-
ternum respectivi Instituti sese referunt, disciplinae vigenti accommo-

dentur et conserventur. Quae vero ad ordinem externum sese extendunt,
et exetrcitium apostolatus specifice concetnunt, subiiciantur revisioni spe-
cialis Commissionis apud Romanam Curiam constituendae, quae curet
ut salva sint iura Ordinarii loci quoad generalem totius apostolicae
activitatis in dioecesis directionem.

VI
DE APOSTOLATU

XXVI. DE APOSTOLATU RELIGIOSORUM ATQUE SPECIATIM
DE PAROECIIS EIS CONCREDENDIS

1. Munus apostolicum Religionum cleticalium in Ecclesia ut pluri-
mum consistit in fide propaganda apud infideles, vel promovenda ac
defendenda in istis ambitibus ubi in peticulum vertitur, in omnimodis
operibus characteris generalis exercendis, in ministeriis « specializatis »
(non utique exclusive, relate ad clerum saecularem), atque postremum
in supplendo aut adiuvando clero paroeciali. Ideo, exceptis illis Religio-

nibus ministerio paroeciali ex instituto deditis, paroeciaec Religionibus

clericalibus generatim non sunt committendae, nisi in casu extraordina-
rio ac de consensu S. Sedis, ne hoc fiat detrimento earum fini specifico
prosequendo ac propriae disciplinae religiosae observandae.

2. Cum paroecia alicui Instituto concreditur, setvetur modus a iure
explicite praevisus, scilicet « unio pleno iure » communitati religiosae,
servatis servandis. Paroeciae enim concessione eo modo facta, Commu-
nitas (imo Provincia vel ipsa Religio) onus susceptum coram Episcopo
spondet, atque magis incitatur ut provisionem paroeciae optime curet,
Concessio etiam fieri potest « ad nutum S. Sedis », dummodo clausula
stabilitati necessariae et unioni « pleno iure » ne officiat. Insuper bona
paroeciae et Communitatis poterunt separati.

Alius modus adhiberi potest, scilicet per simplicem commissionem
alicui Instituto aut Provinciae factam, ex conventione inter Ordinarium
loci et Superiorem Maiorem, approbata a S. C. Concilii et a S. C. de
Religiosis.

Commissio autem iure precario seu ad tempus definitum ab Ordina-
rio loci fieri potest, attamen non est expetenda nisi specialia dioecesis
adiuncta id suadeant.

3. Serio providendum est ut officia vitae religiosae, secundum pro-
prias Constitutiones, cum muneribus paroecialibus congruenter compo-
nantur.

4. Sedulo procurandum est et ab Ordinariis locorum libenter admit-
tendum, ut super activitatem Religiosorum patroeciae servitio addicto-
rum, sive in spiritualibus seu in temporalibus, effectiva vigilantia Supe-
riorum religiosorum ad tramitem iuris exerceatur,

5. Religiosorum ac Religiosarum participatio fovenda est muneri-
bus et operibus paroeciae in qua degunt, habita quidem ratione indolis
et finis specifici cuiusque Instituti, ac salvis iuribus et exigentiis vitae
religiosae ad normam Constitutionum,

VII
DE SACRA CONGREGATIONE DE RELIGIOSIS

XXVII. DE Sacra CONGREGATIONE DE RELIGIOSIS

1. Nomen Sacrae Congtegationis de Religiosis in sequens mutan-
dum videtur: « Sacra Congregatio de Statibus Perfectionis », ita ut com-
prehendat totam provinciam competentiae huic Sacro Dicasterio re-
servatae.

2. Quae competentia extenditur, practerquam ad Tertios Ordines
Saeculares (can. 251, § 1), etiam iuxta iurisprudentiam ad Associationes
quae Instituta perfectionis fieri intendunt, necnon ad Associationes fide-
lium quae propriae sunt cuiusvis Instituti perfectionis recogniti tamquam
extensio spiritus et specialis apostolatus eiusdem.

3. Sit huiusmodi competentia personalis et universalis in Instituta
perfectionis ritus latini, abrogatis exceptionibus, quae hucusque contra
Codicem inductae sint. Quapropter Instituta petfectionis etiam indi-
gena quae sunt in locis missionum a S. C. de Propaganda fide pendeant
quoad omnia eorum opera apostolatus, sed a S. C. de Religiosis quoad
eorum erectionem, constitutionem, disciplinam regimenque internum,
ad normam can. 252, § 5.

4. Si quae difficultas cum aliis Curiae Dicasteriis exoriatur, haec
amico foedere componenda videtur, collatis consiliis inter peculiare
Dicasterium et hanc Sacram Congregationem.

Peropportunum autem est Commissionem Superiorem apud Curiam
Romanam instituere, quae omnia litigiosa inter varia Dicasteria dirimere
valeat.

XXVIII. DE viGILANTIA S. SEDIS SUPER INSTITUTA

Ut conditionem vitae religiosae in Institutis S. Sedes advigilare
possit, quae sequuntur peropportuna videntur:

1) Visitatores regulariter mittantur, qui domos sic dictas « forma-
tionis » invisent et ad Sacram Congregationem referant;

2) firma obligatione Relationem Quinquennalem conficiendi, con-
tactus Superiorum et Supetiorissarum Generalium Religionum cum
S. Sede omnino foveantur, ut S. Congregationi circa conditionem suae
Religionis quisque deferat;

3) locorum Ordinarii, dum ad S. C. Concistorialem relationem
quinquennalem mittunt, ad S. C. de Religiosis referant etiam de domi-
bus religiosis quae in dioecesi sunt, et de his quae ad vitam et aposto-
latum Institutorum petfectionis in dioecesi pertinent.



